
Monitoring procesuiranja korupcije u BiH za 2017. godinu
Transparency International u Bosni i Hercegovini (TI BiH) od 2009. godine vrši redovni godišnji monitoring procesuiranja krivičnih djela korupcije, na osnovu statističkih podataka dostavljenih od strane Visokog sudskog i tužilačkog vijeća BiH. Monitoring izvještaj TI BiH-a obuhvata opis trendova na osnovu ukupnog broja prijava u radu za korupcijska krivična djela, ukupnog broja istraga u radu, broja podignutih optužnica, te broja i strukture sudskih odluka za korupcijska krivična djela.
 
Nakon analize pravosudne statistike u procesuiranju krivičnih djela krupcije za 2017. godinu, jasno se može zaključiti da su ostvareni nezadovoljavajući rezultati. Negativni trendovi vidljivi su u smanjenju broja prijava u radu i broja istraga u radu, dok je donekle povećan broj podignutih optužnica i broj donesenih sudskih odluka u korupcijskim krivičnim predmetima. 
Prijave u radu

U cjelokupnom tužilačkom sistemu BiH je došlo do smanjenja broja prijava u radu za krivična djela korupcije u toku 2017. godine u odnosu na 2016. godinu, dok je u poređenju sa 2015. godinom taj broj neznatno veći. Tokom 2017. godine je zabilježeno 165 prijava manje (8,2%) za korupcijska krivična djela u odnosu na 2016. godinu, odnosno do povećanja za 6 predmeta u odnosu na 2015. godinu. 
Udio prijava za korupcijska krivična djela u odnosu na ukupan broj prijava u radu za sve predmete je ostao nepromijenjen tokom 2017. u odnosu na 2016. godinu (5,4%). 
Prijave u radu za korupcijska krivična djela po kantonalnim tužilaštvima

Broj prijava u radu u tužilačkom sistemu FBiH se konstantno smanjuje od 2015. godine. Tokom 2017. godine zabilježeno je 1.066 prijava u radu za korupcijska krivična djela, dok je taj broj 2016. godine bio 1.296, a 2015. Godine 1.238 prijava u radu za korupcijska krivična djela. Kada su u pitanju prijave u radu za korupcijska krivična djela kod kantonalnog tužilaštva (KT) Zenica i KT Livno je došlo do blagog povećanja broja prijava za krivična djela korupcije. Također, povećanje je zabilježeno i kod KT Goražde i KT Travnik, no treba imati na umu da KT Goražde u toku 2015. i 2016. godine nije imalo niti jednu prijavu za krivično djelo korupcije, dok je KT Travnik imao tek jednu u toku 2016. godine.
Najveći pad u broju prijava u radu za krivična djela korupcije je zabilježeno u KT Sarajevo, gdje je smanjen broj prijava za 23% u toku 2017., u odnosu na 2016. godinu. S druge strane, KT Sarajevo i dalje ima najveći broj prijava u radu za korupcijska krivična djela. Također, pad u broju prijava u radu za korupcijska krivična djela je zabilježen kod KT Tuzla gdje je zabilježeno smanjenje broja prijava za krivična djela korupcije tokom 2017., za 17,9% u odnosu na 2016. i čak 29,9% u odnosu na 2015. godinu, kao i kod KT u Širokom Brijegu, gdje je broj prijava za krivična djela korupcije tokom 2017. smanjen za 76,8% u odnosu na 2016. godinu, odnosno za 70,6% u odnosu na 2015. godinu.
Prijave u radu za korupcijska krivična djela po okružnim javnim tužilaštvima u Republici Srpskoj

Ukupan broj prijava u radu za korupcijska krivična djela u tužilačkom sistemu Republike Srpske je u porastu u posljednje 3 godine. Tokom 2015. je zabilježeno 395 prijava u radu, tokom 2016. godine 500, dok je tokom 2017.  zabilježeno 546 prijava u radu za krivična djela korupcije.
Sva okružna tužilaštva zabilježila su pad broja prijava u radu za krivična djela korupcije tokom 2017., zbog činjenice da je Posebnom odjeljenju za suzbijanje korupcije, organizovanog kriminala i najtežih oblika privrednog kriminala pri Republičkom tužilaštvu Republike Srpske Zakonom o suzbijanju korupcije, organizovanog inajtežih oblika privrednog kriminala data nadležnost nad sprovođenjem istražnih radnji i krivično gonjenje učinilaca krivičnih djela iz člana 13. ovog zakona na cijeloj teritoriji Republike Srpske.
Udio Naredbi o nesprovođenju istrage u ukupnom broju riješenih prijava u BiH

Kada govorimo o načinima rješavanja prijava u radu, vidljivo je da je broj naredbi o nesprovođenju istraga za korupcijska krivična djela smanjen u 2017. u odnosu na 2016. godinu, ali i povećan u odnosu na 2015. godinu. Posebno je zabrinjavajuće da je od ukupnog broja riješenih prijava za korupcijska krivična djela u 2017., njih čak 54,7% (614) riješeno naredbom o nesprovođenju. Trend velikog broja naredbi o nesprovođenju istrage je nastavljen u odnosu na prethodne godine, gdje je 2015. godine 50% (520) prijava riješeno naredbom o nesprovođenju istrage, dok je u 2016. godini taj procenat bio 55% (661).
Pokrenute istrage

U tužilaštvima u BiH se smanjuje broj istraga za korupcijska krivična djela, te su tokom 2017. godine zabilježene 582 istrage, što je za 5,2% manje u odnosu na 2016. godinu, odnosno 7,6% manje u odnosu na 2015. godinu. Ovo je posebno zabrinjavajuće kada se uporedi sa podatkom da su tužilaštva u BiH tokom 2012 . imala 1.464 istraga u radu za krivična djela protiv službene i druge odgovorne dužnosti, te se broj istraga u radu kontinuirano smanjuje od 2012. godine, što znači da je 2017. došlo do umanjenja od čak 60% u poređenju sa 2012. 

Tokom 2017. samo u Tužilaštvu BD i tužilačkom sistemu FBiH je zabilježen minimalan porast broja istraga za krivična djela korupcije u odnosu na 2016. godinu, dok su sva četiri tužilačka sistema u BiH zabilježila pad broja istraga u radu za krivična djela korupcije u odnosu na 2015. godinu.
Omjer istraga u radu za korupcijska krivična djela u odnosu na broj istraga u radu za sve krivične predmete je i dalje na jako niskom nivou, i u toku 2017. godine on iznosi tek 2,8%. Kao i ranijih godina, samo Tužilaštvo BiH (6%) i Tužilaštvo BD (6,4%) imaju nešto veći omjer istraga za korupcijska krivična djela u odnosu na broj istraga u radu za sve krivične predmete, dok je taj omjer znatno manji u tužilačkim sistemima entiteta i iznosi 2,9% u tužilačkom sistemu FBiH i tek 2% u tužilačkom sistemu RS. 

Istrage u radu za korupcijska krivična djela po kantonalnim tužilaštvima u FBiH

U tužilačkom sistemu FBiH je zabilježen blagi porast broja pokrenutih istraga tokom 2017. godine (350 istraga) za 1,2% u odnosu na 2016. (346 istraga), dok je zabilježen pad broja pokrenutih istraga za korupcijska krivična djela za 8,2% u odnosu na 2015. godinu (379 istraga). 

Od pojedinačnih tužilaštava u tužilačkom sistemu FBiH, KT Tuzla, KT Zenica, KT Goražde i KT Sarajevo su imali povećanje broja pokrenutih istraga za korupcijska krivična djela, dok je ostalih 6 kantonalnih tužilaštava zabilježilo pad u odnosu na 2016. godinu.  . Kada je u pitanjubrojaistraga za korupcijska krivična djela u toku 2017.u odnosu na 2015. godinu, kantonalna tužilaštva u Zenici, Sarajevu, Goraždu i Livnu su zabilježila povećanje broja istraga, dok je u ostalim zabilježen pad.

Istrage u radu za korupcijska krivična djela po okružnim tužilaštvima u Republici Srpskoj

Kada su u pitanju istrage za korupcijska krivična djela, tokom 2017. godine na prostoru RS je došlo do smanjenja ovog broja na 159 istraga, kako u odnosu na 2016. godinu (17,7%) kada su pokrenuto 193 istrage, tako i u odnosu na 2015. godinu (14,3%) kada je pokrenuto 166 istraga za krivična djela korupcije. Po pojedinačnim tužilaštvima, do najvećeg smanjenja u broju pokrenutih istraga za krivična djela korupcije je došlo u OJT Banja Luka i OJT Bijeljina. Jedan od razloga smanjenja broja istraga u radu za krivična djela korupcije kod okružnih javnih tužilaštava u RS jestepočetak rada Posebnog odjeljenja za suzbijanje korupcije, organizovanog i najtežih oblika kriminala, kojem je data nadležnost nad sprovođenjem istražnih radnji i krivično gonjenje učinilaca krivičnih djela iz Člana 13. Zakona o suzbijanju korupcije, organizovanog i najtežih oblika privrednog kriminala na cijeloj teritoriji Republike Srpske. 
Udio Naredbi o obustavi istrage u ukupnom broju riješenih istraga u BiH

Broj tužilačkih odluka koje se odnose na naredbe o obustavi istrage za korupcijska krivična djela je smanjen tokom 2017. godine u odnosu na 2016. i na 2015. godinu. Najveće smanjenje broja naredbi o obustavi istrage je zabilježeno u tužilačkom sistemu Republike Srpske. Tokom 2017. godine je pred svim tužilaštvima u BiH od 397 riješenih istraga njih 141 ili 35,5% riješeno naredbama o obustavi istraga.
Podignute optužnice

Tokom 2017. godine je došlo do povećanja broja podignutih optužnica za krivična djela korupcije u odnosu na 2016., dok je u odnosu na 2015. zabilježen pad ukupnog broja podignutih optužnica za ova krivična djela u svim tužilaštvima u BiH.

Promatrajući omjere podignutih optužnica za korupcijska krivična djela u odnosu na ukupan broj podignutih optužnica, zabilježen je određeni napredak (1,8% u odnosu na 1,4% i 1,5% u 2016. i 2015. godini). Jedan od razloga povećanja omjera jeste i smanjenje ukupnog broja podignutih optužnica za sva krivična djela u odnosu na prethodne dvije godine. Međutim, odnos podignutih optužnica za korupcijska krivična djela i dalje je na jako niskom nivou
Podignute optužnice za korupcijska krivična djela po kantonalnim tužilaštvima u FBiH

Kada je u pitanju broj optužnica za korupcijska krivična djela, tokom 2017. godine je došlo do blagog povećanja broja podignutih optužnica (139 optužnica) u odnosu na 2016. (122 optužnice), ali je taj broj i dalje manji u odnosu na 2015. godinu (146 optužnica). KT Goražde ni u jednoj promatranoj godini nije podiglo niti jednu optužnicu za korupcijska krivična djela.

Posebno je zabrinjavajuće  da je ukupan udio podignutih optužnica za korupcijska krivična djela u odnosu na ukupan broj podignutih optužnica za sva krivična djela u tužilačkom sistemu FBiH tek 1.7% u 2017. godini, dok je u toku 2015. i 2016. godine taj udio bio ispod 1.5%.
Podignute optužnice za korupcijska krivična djela po okružnim tužilaštvima u Republici Srpskoj

Broj podignutih optužnica za krivična djela korupcije u Republici Srpskoj tokom 2017. (68 optužnica) je porastao u odnosu na 2016. godinu (51 optužnica) i nalazi se na nivou rezultata iz 2015. godine (69 optužnica). Međutim, ukupan broj od 68 podignutih optužnica za krivična djela korupcije u tužilačkom sistemu RS predstavlja jako loš rezultat.

Udio optužnica za krivična djela korupcije u ukupnom broju optužnica za sva krivična djela u toku 2017. godine je porastao na 1,7% u odnosu na tek 1.1% tokom 2016. godine. Međutim, razlog ovog povećanja leži i u činjenici da je smanjen ukupan broj podignutih optužnica za sva krivična djela u tužilačkom sistemu RS.

Presude 

Kada je u pitanju broj presuda za krivična djela korupcije, primijetan je trend povećanja broja presuda za krivična djela korupcije -  kako ukupnog broja presuda, tako i broja osuđujućih presuda u toku 2017. godine u odnosu na 2016. i 2015. godinu.  

U Bosni i Hercegovini je tokom 2017. godine doneseno ukupno 194 sudske odluke u predmetima korupcijskih krivičnih djela. To je povećanje za 20 sudskih odluka u odnosu na 2016. godinu, odnosno 90 sudskih odluka u odnosu na 2015. godinu.

Kada je u pitanju udio osuđujućih presuda u odnosu na ukupan broj sudskih odluka u 2017. godini, on iznosi 80,4% osuđujućih presuda. Na osnovu podataka dostavljenih od strane VSTV-a vidljivo je da je procenat osuđujućih presuda u odnosu na ukupan broj sudskih odluka u padu sa 85.5% u 2015 i 85.6% u 2016. godini.

Struktura  osuđujućih presuda za koruptivna krivična djela

Na nivou cjelokupnog pravosudnog sistema, u toku 2017. godine je doneseno ukupno 156 osuđujućih presuda za korupcijska krivična djela, što predstavlja loš rezultat uzimajući u obzir sveprisutnost korupcije u Bosni i Hercegovini.

Ipak, u poređenju sa prethodnim godinama, došlo je do povećanja broja osuđujućih presuda za korupcijska krivična djela. Tokom 2015. godine je zabilježeno ukupno 89 osuđujućih presuda, dok je tokom 2016. godine taj broj bio 149.

Na nivou cjelokupnog pravosudnog sistema u 2017. godini je za krivipčna djela korupcije doneseno ukupno 43 presude sa krivično pravnom sankcijom kazne zatvora, ili 27,5% naspram svih osuđujućih presuda za korupcijska krivična djela. Ovakav podatak predstavlja vrlo loš rezultat, uzimajući u obzir da su zaprijećene kazne za veliki broj korupcijskih krivičnih djela i do 10 godina zatvora.
Na nivou cjelokupnog pravosudnog sistema je tokom 2017. godine za korupcijska krivična djela donesen najveći broj uslovnih presuda, i to 103 presude te vrste, što predstavlja čak 65,6% u odnosu na ukupan broj osuđujućih presuda.

Zaključci:

· Posmatrajući sva četiri tužilačka sistema u BiH, tužilaštva su u 2017. godini imala za 18,4 % manje ukupno prijava u radu za sve predmete u odnosu na 2015. godinu, odnosno 6,3% manje u odnosu na 2016. godinu.

· Tokom 2017. godine je došlo do smanjenja ukupnog broja prijava za korupcijska krivična djela u cjelokupnom tužilačkom sistemu BiH u odnosu na 2017. godinu, dok je odnos prijava u radu za korupcijska krivična djela u ukupnom zbiru prijava u radu ostao nepromijenjen, i iznosi 5,4%.

· Broj tužilačkih odluka Naredba o nesprovođenju istrage za krivična djela korupcije je smanjen u toku 2017. godine u odnosu na 2016., dok je zabilježen određeni porast u odnosu na 2015. godinu

· Posebno je zabrinjavajuće da je od ukupnog broja rješenih prijava za korupcijska krivična djela u toku 2017. godine njih čak 53,8% (614) rješeno naredbom o nesprovođenju istrage. Trend velikog broja naredbi o nesprovođenju istraga je nastavljen u odnosu na prethodne godine, gdje je 2015. godine 50% (520) prijava rješeno naredbom o nesprovođenju istrage, dok je u 2016. godini taj procenat bio 55% (661).

· U tužilaštvima u BiH se smanjuje broj istraga za korupcijska krivična djela, te je tokom 2017. godine zabilježeno 586 istraga, što je za 5,2% manje u odnosu na 2016. godinu, odnosno 7,6% manje u odnosu na 2015. godinu.

· Kada je u pitanju broj optužnica za korupcijska krivična djela, tokom 2017. godine je došlo do povećanja broja podignutih optužnica u odnosu na 2016. godinu, dok je u odnosu na 2015. godinu zabilježen pad ovog broja u ukupnom zbiru podignutih optužnica u svim tužilaštvima u BiH.

· U Bosni i Hercegovini je tokom 2017. godine doneseno ukupno 194 sudske odluke u predmetima korupcijskih krivičnih djela. To je povećanje za 20 sudskih odluka u odnosu na 2016. godinu, odnosno 90 sudskih odluka u odnosu na 2015. godinu.

· Kada je u pitanju udio osuđujućih presuda u odnosu na ukupan broj sudskih odluka u 2017. godini, on iznosi 80,4% osuđujućih presuda. Na osnovu podataka dostavljenih od strane VSTV-a vidljivo je da je procenat osuđujućih presuda u odnosu na ukupan broj sudskih odluka u padu sa 85.5% u 2015 i 85.6% u 2016. godini.

· Na nivou cjelokupnog pravosudnog sistema, u toku 2017 godine je doneseno ukupno 156 osuđujućih presuda za korupcijska krivična djela što predstavlja loš rezultat uzimajući u obzir sveprisutnost korupcije u Bosni i Hercegovini.

· Na nivou cjelokupnog pravosudnog sistema u 2017. godini je doneseno ukupno 43 presude sa krivično pravnom sankcijom kazne zatvora, ili 27,5% naspram svih osuđujućih presuda za korupcijska krivična djela. Ovakav podatak predstavlja vrlo loš rezultat uzimajući u obzir da su zaprijećene kazne za veliki broj korupcijskih krivičnih djela i do 10 godina zatvora.

· Na nivou cjelokupnog pravosudnog sistema je tokom 2017. godine za korupcijska krivična djela donesen najveći broj uslovnih presuda, i to 103 presude te vrste, što predstavlja čak 65,6% u odnosu na ukupan broj osuđujućih presuda.
Više informacija i podaci o procesuiranju korupcije dostupni su na Interaktivnoj mapi procesuiranja korupcije u BiH (www.mapa.ti-bih.org).
� U ovom monitoringu su analizirana korupcijska krivična djela koja je kao takva odredilo Visoko sudsko i tužilačko vijeće BiH i u tužilaštvima se zavode pod oznakom KTK. Naime, VSTV je u maju 2015. godine utvrdio Jedinstvenu listu koruptivnih krivičnih djela, dok je u maju 2018. godine utvrdio novu Listu koruptivnih krivičnih djela, koja je usklađena sa izmjenama Krivičnog zakona Republike Srpske.







